
Føroyingar pynta veitsluborðini meira nú enn fyri bert 
nøkrum fáum árum síðani. Orsøkinar eru fleiri og helst 
er ein teirra, at Køks- & Veitslubúðin hjá Thomas Dam 
á Hálsi, hevur spesialiserað seg í at hugkveikja og selja 
lekrar, burðardyggari og fjølbroyttar vørur at pynta borð 
og veitsluhølir við. 

Borðreiðingin hevur meir at týða fyri veistlurómin enn 
flest geva sær far um. Wow effektin tá gestirnir síggja eitt 
hugtakandi og væl gjøgumført borð, fær gestirnar at kenna 
seg væl, upplyftan og hámettan, og tað er við til at leggja 
eitt gott støðið undir veitsluna.

Í ár hava koronatilmælini gjørt, at vit savnast færri 
saman, og tí velja nógv, at gera enn meira burturúr 
pyntingini. Hettar sæst til jólaborðini, og til fermingarnar, 
sum vóru í heyst, barnaføðingardagar, brúðleyp, 
babyshower, polteraben v.m. 

Í handlinum hjá Thomas Dam á Hálsi, hevur 
dekoratørurin Linda altíð vøkur pyntaði og innbjóðandi 
borð, har tú kanst fáa íblástur og professionella ráðgeving. 
Tú kanst læra m.a. at falda serviettarnir soleiðis at borðið er 
í harmoni við hølið og teir litir og úttrykk tú ynskir. Í breiðu 
litviftuni finnast nærum allar litir í dúkum og serviettum. 

Borðreiðingin byrjar við at finna lit og longd á dúki. Ein 
tummilfingraregul er, at tað gongur 1/2 metur pr. 2 fólk + 
30cm til hvønn enda (um tað sita fólk báðu megin). Tjúkku 
toylíknandi Dunicel dúkarnir fáast í 5m, 10m og 25m. 
Nógv velja eisini ein vakran borðrennara eftir miðjuni ella 
tvørturum. 

Til eitt fult uppdekkað borð, í mun til sjálvtøkuborð, 
velja tey allar flestu tjúkkar 40cm serviettar, sum er 
døgurðastødd. Teir sýnast av meir og skapa ein hátíðarligari 
veitslustemning. Fyri at fáa hædd á borðið kanst tú falda 

serviettin í eitt tvífalda ella ferfaldað segl. Lær at falda segl 
her

Stóra broytingin seinastu fáu árini er, at alt fleiri 
brúka battaríljós, tað verið seg ljósketur, blokk-, bikar- 
og krónuljós. Hjá Thomas Dam á Hálsi fært tú eisini 
burðardyggari loysnir við elljósum til at løða á løðistøð, 
soleiðis at sleppast kann undan battaríhópinum.

í seinastuni hevur verið nógv umrøtt, at livandi ljós eru 
skaðilig fyri heilsuna. Í Veitslubúðini á Heykavegi 3 á Hálsi. 
hava tey hágóðsku svanamerkt ljós úr reinum stearini, 
sum brenna reinari. Umframt tað, so eru komin nýggj 

YVIRRASKA GESTIRNAR, LYFT 
STEMNINGIN OG SPENNINGIN VIÐ 
EINUM FLOTTUM, HUGNALIGUM 
OG VÆL PYNTAÐUM BORÐI
Skapa samljóð ímillum borðbúnað, ljóskeldur, 
serviettar, dúk, borðrennara, blómur og pynt

NETFLIX
Nú eru jólini av álvara ávegis, 

og til jólatíðina hoyra jólafilmar 
eisini. Netflix hevur fleiri 

nýggjar jólaligar filmar tøkar 
á stroymingartænastuni 

longu nú, og fleiri eru ávegis. 
Her eru nakrir teirra

ANGELA’S CHRISTMAS WISH
Angela’s Christmas Wish er ein blídlig animerað søga um eina miðvísa lítla 
gentu, sum hevur sett sær fyri, at hon skal sameina familjuna aftur áðrenn 
jólaaftan. 

Søgan er bygd á persónar, sum Pulitzer vinnandi rithøvundurin Frank 
McCourt hevur skapað. Hetta er ein kensluborin og stuttliga søga um 
týdningin av familju og samveru. 

THE CHRISTMAS CHRONICLES: PART TWO
Tvey ár eru liðin, síðan filmurin the Christmas Chronicles kom út. Nú er 
tvey’arin her. Í fyrsta filminum fylgja vit systkinaparinum Kate (Darby 
Camp) og Teddy Pierce (Judah Lewis), meðan tey bjarga jólunum. Nú er nógv 
broytt. Kate er vorðin tannáringur, og hon heldur jól í Cancun í Meksiko 
saman við mammu síni, nýggja sjeiki hennara og soni hansara Jack (Jahzir 
Bruno). Tað er torført hjá Kate at góðtaka nýggju familjusamansetingina, 
og tí rýmir hon heimanífrá. 

Men knappliga verða Kate og Jack innblandað, tá ein gandakendur 
ótangi hóttir við at oyðileggja Norðpólin og gera ævigan enda á jólunum. 
Eitt gott ævintýr til alla familjuna.

DOLLY PARTON’S CHRISTMAS ON THE SQUARE
Regina Fuller er ein ótespilig og rík kvinna, sum kemur heim aftur til 
heimbý sín, eftir at pápi hennara er deyður. Endamálið er at blaka øll út, og 
selja landið til ein, sum byggir handilsmiðstøðir. Ætlanin er at gera hetta 
beint fyri jól. 

Men eftir at Regina hevur lurtað eftir søgum, sum tey lokalu siga henni, 
endurvunnið sambandið við ein, sum hon einaferð var góð við, umframt 
at hava tikið við vegleiðing frá einum eingli, byrjar hon so smátt at skifta 
hugsan. 

Ein søga um familju, kærleika og hvussu jólahýrurin kann hita tey 

OPERATION CHRISTMAS DROP
Erica Miller vónar at flyta seg longur upp á stiganum á arbeiðsplássinum, og 
tí velur hon at lata jólini fara framvið og taka av møguleikanum at ferðast 
um Kyrrahavið í arbeiðsørindum. Tá hon lendir á basuni hjá flogherinum, 
møtir hon ferðaleiðara sínum, kapteyni Andrew Jantz, sum eisini væl veit, 
at Erika er komin har fyri at skerja fíggjarligan stuðul í virkseminum. 

Kapteynurin brennur fyri tí, ið kallast ”Operation: Christmas Drop”, 
sum er ein siðvenja, har gávur verða givnar til íbúgvarnar á fjarskotnu 
oyggjunum við fallskíggja. Hóast Erica og kapteynurin eru ósamd í tí mesta, 
kemur hon við á missiónina, og hon upplivir tá ein sterkan felagsskap.

HOLIDATE
Bæði Sloane (Emma Roberts) og Jackson (Luke Bracey) dáma illa jólatíðina, 
tí tað endar altíð við, at tey sita í sama stað: Nevniliga við barnaborðið, tí 
tey eru støk ella á onkrari kiksari date. Men tá tey bæði hittast, avgera tey, 
at tey skulu fara út saman, tá høgtíðirnar koma í nýggja árinum, so tey ikki 
eru einsamøll. Hvørgan teirra dámar høgtíðirnar, og tey hava ongan áhuga 
í hvørjum øðrum heldur. Eitt sokallað win-win. 

